
Taklimat Persediaan Panel
Auditor Audit iQMS :

Memantapkan Kualiti Penilaian

Disediakan oleh : Cik Noor Azwani Asyikin Samad

    ada 30 September 2024, Institut Kualiti dan Pengembangan Ilmu
(InQKA) telah mengadakan sesi taklimat dalam talian melalui
platfom Google Meet sebagai persediaan penting untuk panel-panel
auditor Audit Integrated Quality Management System (iQMS).
Taklimat ini dikendalikan oleh Ts. Dr. Razulaimi Razali, Ketua
Pengurusan Kualiti InQKA, dengan tujuan memantapkan
pelaksanaan audit yang dijadualkan berlangsung dari Oktober
hingga November 2024. Seramai 20 orang panel penilai telah
menyertai sesi ini, sebagai persediaan menghadapi audit di PTj-PTj
yang telah ditetapkan.

Sesi taklimat ini memberi tumpuan kepada memperbaiki
pelaksanaan audit yang lalu agar lebih sistematik dan berkesan. Dr.
Razulaimi menegaskan bahawa setiap panel penilai perlu
memastikan penyediaan laporan awal dan bukti tambahan
dilaksanakan sebelum mesyuarat pelarasan. Antara
penambahbaikan utama yang dibincangkan adalah :

Penyenaraian Bukti Tambahan: Setiap panel penilai perlu
memastikan bukti tambahan, keperluan dan senarai auditee yang
diperlukan dikemukakan kepada PTj dengan tepat aagar
memudahkan pihak PTj mengambil tindakan yang betul. Masa
perbincangan antara panel mesti diperuntukkan sekurang-
kurangnya satu jam bagi memastikan setiap aspek diperhalusi
dengan mendalam sebelum mesyuarat pelasan bersama dengan
PTj.

Penyediaan Laporan Awal: Penyediaan laporan awal adalah
sangat penting bagi memastikan panel penilai menjalankan audit
dengan lebih teliti dan fokus kepada isu sebenar. Selain itu, bagi
membolehkan laporan penemuan audit diselesaikan dalam
tempoh.

Penyediaan Ringkasan Eksekutif yang Lebih Jelas: Penemuan
Area of Concern (AoC) perlu dinyatakan dengan jelas semasa
penyediaan Ringkasan Eksekutif (RE) bagi memudahkan PTj
mengambil tindakan pembetulan yang betul. Ianya juga menjadi
rujukan utama bagi pembentangan dalam mesyuarat
Jawatankuasa Tindakan Penilaian Luar, Pentaksiran dan
Penilaian (JTPPP).

Sesi taklimat ini diadakan bertujuan untuk memberikan panduan
dan pemahaman mendalam kepada panel auditor supaya setiap
proses audit dapat dijalankan dengan efisien dan mengikut
piawaian yang ditetapkan. Selain itu, penyediaan laporan melalui
sistem External Review Information System (ERIS) juga perlu
dihantar tepat pada masanya, bagi memastikan kelancaran
proses keseluruhan audit.

Dengan inisiatif ini, InQKA berharap agar setiap panel auditor
lebih bersedia dalam menjalankan penilaian Audit iQMS,
sekaligus memperkukuh integriti dan kualiti audit di UiTM.
Taklimat ini telah membekalkan para panel dengan maklumat
terkini dan penambahbaikan yang diperlukan bagi menjamin
pelaksanaan audit yang lebih berkesan dan sistematik.

P

PerancanganStrategik
Pada 2 hingga 4 Oktober 2024, Institut Kualiti dan Pengembangan Ilmu (InQKA) telah menganjurkan bengkel
bagi merancang Pelan Strategik InQKA Tahun 2025. Bengkel ini juga bertujuan untuk menyelaras semula
Perancangan Strategik InQKA Tahun 2020 – 2024 agar hala tuju InQKA selari dengan visi dan misi Universiti.  
Selain itu, bengkel ini juga diadakan untuk mereformasi tadbir urus ke arah meningkatkan kecekapan
perkhidmatan, merancang keperluan kewangan InQKA dan menambah baik pengurusan kualiti Universiti demi
mencapai hasrat Universiti Terkemuka Dunia (Globally Renowned University, GRU), UiTM 2025.

Bengkel Perancangan Strategik InQKA 

Penganjuran Bengkel

Merancang aktiviti dan program bagi tahun 2025 berdasarkan Pelan Perancangan Strategik Universiti
dan InQKA;

Mereformasi dan memantapkan tadbir urus organisasi bagi memastikan operasi serta perkhidmatan
yang diberikan lebih efisien dan efektif;

Menentukan keperluan kewangan yang relevan untuk memastikan pencapaian aktiviti perancangan
strategik, di samping mengutamakan penjimatan kos operasi;

Memantapkan pengurusan kualiti Universiti untuk meningkatkan kecekapan dan keberkesanan
organisasi; dan

Membentangkan hasil bengkel dalam Bengkel Perancangan Strategik peringkat Pejabat Naib Canselor
untuk pertimbangan selanjutnya.

Berikut adalah aktiviti-aktiviti yang telah dijalankan sepanjang bengkel:

Bengkel

Disediakan oleh : Cik Noor Farah Zaiti Zaidon 

Kandungan dan Pendekatan

Sepanjang tiga (3) hari bengkel dijalankan, para peserta yang
terdiri daripada Penolong Naib Canselor, Pengarah-Pengarah,
Ketua-Ketua dan seluruh pasukan InQKA telah terlibat secara aktif
dalam setiap sesi perbincangan dan pembentangan. 

Bagi memastikan pelan perancangan strategik yang relevan
dengan situasi dan ekspektasi semasa serta cabaran dunia empat
(4) dimensi iaitu VUCA (Volatility, Uncertainty, Complexity and
Ambiguity), perbincangan dalam kumpulan mengikut empat (4)
unit dalam InQKA telah dilaksanakan bagi menganalisis
persekitaran menerusi kaedah Analisis PESTLE iaitu mengenal
pasti faktor-faktor luaran dan dalaman yang mempengaruhi
pencapaian perancangan strategik seperti Politik (Political),
Ekonomi (Economic), Sosial (Social), Teknologi (Technological),
Perundangan (Legal) dan Persekitaran (Environmental). 

Berdasarkan kepada Analisis PESTLE yang telah dibuat, sesi
perbincangan dalam kumpulan kemudiannya dilaksanakan
sebagai kaedah pencernaan perancangan strategik menerusi
kaedah Analisis SWOT bagi mengenal pasti Kekuatan (Strength),
Kelemahan (Weakness), Peluang (Opportunity) dan Ancaman
(Threat) untuk tujuan pemetaan pelan perancangan strategik yang
realistik. 

Isu, cabaran dan peluang dalam penambahbaikan
pengurusan kualiti juga dibincangkan dalam kumpulan bagi
memastikan pengurusan kualiti Universiti yang dinamik dan
terkehadapan, selari dengan perkembangan dan keperluan
serta cabaran semasa Pendidikan Tinggi. Turut dilaksanakan
penyediaan pelan-pelan tindakan berdasarkan kepada
matlamat jangka pendek dan jangka panjang yang menuntut
pengurusan kualiti yang cekap, efisien dan berimpak tinggi. 
 
Penyediaan laporan akhir telah disediakan dengan
menyelaras kesemua hasil perbincangan dalam kumpulan
dan dibentangkan kepada Pengurusan InQKA serta
dikemukakan kepada pihak Pejabat Naib Canselor untuk
dimuktamadkan. 

Hasil Pencapaian Bengkel

Pencapaian yang diperoleh daripada penganjuran bengkel ini adalah

Bengkel ini diharapkan dapat menjadi pemacu kepada usaha memperkukuhkan kedudukan InQKA
sebagai pusat kecemerlangan dalam pembangunan kualiti dan pengembangan ilmu di UiTM.

Hasil Penjajaran Semula Perancangan Strategik 2020–2024;

Pelan Perancangan Strategik Tahun 2025 yang komprehensif;

Senarai keperluan peruntukan kewangan;

Cadangan penambahbaikan tadbir urus; dan 

Cadangan pemantapan pengurusan kualiti Universiti.

